
IL-QORTI TAL-ĠUSTIZZJA

Appell ippreżentat fl-24 ta’ Awwissu 2021 minn Antonius Maria Vervloet u Cornelia Wilhelmina 
Vervloet-Mulder mid-digriet mogħti mill-Qorti Ġenerali (L-Ewwel Awla) fil-25 ta’ Ġunju 2021 

fil-Kawża T-211/21, Vervloet u Vervloet-Mulder vs AREB

(Kawża C-526/21 P)

(2022/C 158/02)

Lingwa tal-kawża: l-Olandiż

Partijiet

Appellanti: Antonius Maria Vervloet, Cornelia Wilhelmina Vervloet-Mulder (rappreżentant: P. Van der Veld, advocaat)

Parti oħra fil-proċedura: Agència Estatal de Resolució d’Entitats Bancàries (AREB)

Permezz ta’ digriet tal-1 ta’ Marzu 2021, il-Qorti tal-Ġustizzja (It-Tmien Awla) iddikjarat l-appell manifestament 
inammissibbli u kkundannat lil Antonius Maria Vervloet u lil Cornelia Wilhelmina Vervloet-Mulder għall-ispejjeż rispettivi 
tagħhom. 

Talba għal deċiżjoni preliminari mressqa mill-High Court (l-Irlanda) fis- 
26 ta’ Novembru 2021 – Eco Advocacy CLG vs An Bord Pleanála

(Kawża C-721/21)

(2022/C 158/03)

Lingwa tal-kawża: l-Ingliż

Qorti tar-rinviju

High Court (l-Irlanda)

Partijiet fil-kawża prinċipali

Rikorrent: Eco Advocacy CLG

Konvenut: An Bord Pleanála

Parti intervenjenti: Keegan Land Holdings

Partijiet oħra: An Taisce – The National Trust for Ireland, ClientEarth AISBL

Domandi preliminari

1. Il-prinċipju ġenerali ta’ supremazija tad-dritt tal-Unjoni Ewropea u/jew ta’ kooperazzjoni leali għandhom l-effett li, 
b’mod ġenerali jew fil-kuntest speċifiku tad-dritt tal-ambjent, fejn waħda mill-partijiet tnedi proċedura li tikkontesta 
l-validità ta’ miżura amministrattiva b’referenza, b’mod espress jew impliċitu, għal strument partikolari tad-dritt 
tal-Unjoni, iżda ma tispeċifikax liema dispożizzjonijiet tal-istrument ma ġewx osservati, jew b’referenza għal liema 
interpretazzjoni preċiża, il-qorti nazzjonali adita bil-proċedura għandha, jew tista’, teżamina l-ilment, minkejja li r-regola 
tal-proċedura interna tirrikjedi li l-ksur speċifiku kkonċernat ikun ifformulat fis-sottomissjonijiet bil-miktub tal-partijiet?

